
Son zamanlar bütün inkişaf etmiş dünya 

ölkələrində olduğu kimi, Azərbaycanda da nəqliyyat 

travmalarının sayı xeyli artmışdır. Dövlətin bir sıra 

maarifləndirici tədbirlər görməsinə, yeni yolların 

salınması və genişləndirilməsinə baxmayaraq son 

illərdə piyadaların vurulması ilə əlaqədar yol-

nəqliyyat hadisələrinin sayı xeyli artmışdır. Belə ki, 

Bakı şəhəri Baş Polis İdarəsinin statistik 

məlumatlarında göstərilir ki, yol-nəqliyyat hadisələri 

zamanı piyadaların vurulması birinci yerdə duraraq 

39,6% təşkil etmişdir.  

Müəyyən edilmişdir ki, həmin hadisələrdə 

avtomobillərin sürətinin çox olması, bəzi sürücülərin 

məsuliyyətsizliyi nəticəsində baş verirsə də, çox 

hallarda piyadaların yolu keçərkən ehtiyatsız və 

laqeyd hərəkət etməsi, yol-hərəkət qaydalarının 

kobud sürətdə pozmaları ilə əlaqədar olur. Bakı 

şəhərinin bir rayonunda 2017-ci ildə hüquq-mühafizə 

orqanlarının qərarı əsasında verilmiş 154 rəy 

araşdırılaraq öyrənilmişdir. Həmin rəylərin təhlili 

nəticəsində müəyyən edilmişdir ki, 21 yol-nəqliyyat 

hadisəsinin 12-si piyadaların vurulması və onların 

ölümü ilə nəticələnmişdir. Araşdırmalar göstərmişdir 

ki, piyadaların vurulması daha çox pis işıqlandırılan 

qaranlıq küçələrdə, xüsusilə qara geyimdə olan 

şəxslər arasında daha çox təsadüf edilir. Onların 

aradan qaldırılması üçün təklif edirik ki, paltarların 

üzərinə işığı əks etdirən işıq qaytarıcı parıldayan 

rəngli materialdan nişanələr vurulsun.  

Düşünürük ki, bu tədbirlər piyadaların vurulması 

ilə nəticələnən yol-nəqliyyat hadisələrinin azalmasına 

və ölüm hallarının çox hallarda aradan qaldırılmasına 

səbəb ola bilər. 

 

Maliyyə mənbəyi : yoxdur. 

Maraqların toqquşması : yoxdur. 

